
Manatu sa 
faaalia

O se aotelega o manatu na faaalia mai 
ia i matou mai faatalatalanoaga ma 
tagata e uiga i le social cohesion 

O le Royal Commission of Inquiry na faia i le osofaiga faaterorisi i le aso 
15 Mati 2019 na afua ai fautuaga i auala e faaleleia ai le social cohesion 
o Aotearoa Niu Sila. E tusa ma vaega o galuega na faatino ai fautuaga 
i le social cohesion, na faatalanoa e le Ministry of Social Development 
(MSD) le loaloa o le atunuu ma tagata auā le faia o se taiala faataatia 
e faaleleia ma fua i ai le social cohesion i Aotearoa Niu Sila. Na faia 
faatalatalanoaga nei po o talatalaga i le va o Iulai 2021 ma Mati 2022.

Na ta‘ua e sui auai i fonotaga nei le faaletonu o le social cohesion i 
Aotearoa Niu Sila ma na faailoa mai ai tulaga na feagai ai ma faiga 
faailoga tagata po o le fai esea ona o, itupa, talitonuga, itupa feusuai, 
nofoaga o nonofo ai ma isi eseesega. E toatele tagata ua feagai ma 
le tele o ituaiga faiga faailoga tagata i le taimi lava e tasi, ma ua 
faateleina ai tulaga e le lelei na maua ai. Na faaalia le fia faatauaina ma 
le amanaia o eseesega nei, nai lo le tali tualimaina po o le faia o manatu 
lautele.

Na faatalatalanoa e sui auai le sootaga malosi i le va o le Te Tiriti o 
Waitangi (o le Treaty of Waitangi) ma le social cohesion. Na amanaia ai 
aoaoga e mafai ona maua mai le Te Tiriti o Waitangi e tusa ma lesona 
aogā e uiga i le faamalosia atili o le social cohesion i tagata uma i 
Aotearoa Niu Sila, ae le na o Māori. Na faaalia foi se manaoga i sui auai 
e faatele punaoa po o fesoasoani tupe auā taumafaiga e ausia ai le 
social cohesion.

Na faatalanoa le faamatalaina o le social cohesion e sui auai. E tusa ai 
ma manatu na faaalia, ua faamatalaina le social cohesion o le: 

E ola lauusiusi, talisapaia ma le amanaia o tagata. whānau ma tagata 
lautele uma i Aotearoa. Na matuai lagolagoina malosi e sui auai le 
faaaofia o faamatalaga o faamatalaina ai le ‘talisapaia,’ ‘amanaia’ ma 
le ‘laugatasia.’

E ono vaega e mafai ona tatou galulue i ai e ausia le social cohesion, ma 
e faavae i luga o suesuega ua faia nei i le social cohesion, ma o itu foi nei 
na faatalanoa ma sui auai. 

O manatu na faaalia e sui auai: ua mafai ai ona toe teuteu vaega e ono:

1. faailoga tagata po o le fai esea o tagata ona o le ese o i latou; 

2. avanoa lelei mo vaega o tagata eseese e faatupuola ma fesootai ai; 

3. auai i meafai taua; 

4. soifua manuia ma mea o faalavelavea ai le soifua manuia; 

5. faaaofia o tagata uma ma aga tausili tutusa; 

6. puipuiga o la tatou tamaoaiga ma le siosiomaga mo tupulaga fai 
mai. 

O faatalatalanoaga na faia i vaega nei e ono na aofia ai ma mataupu 
tetele e pei o faiga e laugatasia ai, pule, lamatiaga, faatuatuaga, eseese 
o tagata ma le faasinomaga. Na ta‘ua e sui auai le tutusa o le taua o 
vaega e ono e ausia ai le social cohesion. O le a mafai e vaega e ono 
nei ona faaatoatoaina ma faalauaiteleina galuega a matagaluega a le 
malo o loo faia i le taimi nei e lagolago ai le social cohesion i Aotearoa 
Niu Sila.

Na tuu avanoa i sui auai e faamatala po o a foliga o le social cohesion, 
ma na latou ta‘ua le saunia o se siosiomaga e talisapaia, laugatasia, 
amanaia ma faatuatuaina, ma e mafai ai e tagata uma ona auai malosi 
ai. Na auiliili ma faaaoga manatu na faaalia e atiae ai taunuuga o le 
social cohesion e fesoasoani i le iloiloina ma le fuafuaina o tulaga lelei 
ua laasia e maua ai le social cohesion.

O manatu na faaalia ma lagona mai faatalatalanoaga po o talatalaga 
ma sui auai eseese na auai ua faia ai suiga tetele i le taiala faataatia e 
faaleleia ai le social cohesion i Aotearoa Niu Sila.

